
যেটা দিয়ে ফেল সেটা ত রয় না,

এর চেয়ে কথা সহজ হয় না।

অল্পস্বল্প যাদের আছে

দানে যশ পায় লোকের কাছে;

ধনীর দানেতে ফল নাহি ফলে,

যত দেও তত পেট বেড়ে চলে,

কিছুতে ভরে না লোকের স্বার্থ,

ভাবে, আরো ঢের দিতে যে পার্ত।

অতএব বাছা হবি সাবধান,

বেশি আছে বলে করিসনে দান।

মালতী!






মালতী





আজ্ঞে!







ক্ষীরো





বোকা মেয়েটি এ,

এরে দুটো কথা দাও সম্জিয়ে।







মালতী





রাণীর বোন্ঝি রাণীর অংশ,

তফাতে থাক্বে উচ্চ বংশ;

দান করা-টরা যত হয় বেশি

গরীবের সাথে তত ঘেঁষাঘেঁষি।

পুরোণো শাস্ত্রে লিখেছে শোলোক,

গরীবের মত নেই ছোটলোক।

		 এই পাতা শেষ সম্পাদিত হয়েছে ০৬:১৮টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

